Poza de la Saleko tektonika:
	Mapa geologikoaren behaketa egiterakoan, krater itxurako egitura bat zabaltzen da 3 km inguruko diametrokoa, nahiko simetrikoa. Egituraren aldeetan materialen errepikapen bat ematen da eta toles antiklinal bat dagoela pentsatu arren, domo egitura bat dagoela ikusten da, eremu mugatuan eta kupula itxurakoa bait da. Sakonunean, haranaren erdialdean, erliebe positibodun tontor bat dago eta haran honen ertzetan, gradualki malda handituz gailentzen diren muino garaiak, kareharrizko gandor jarrai batean bukatzen direnak. 
	Eremu honetan tolesak aurkitzea zaila bada ere, alderantzizko failak eta faila normalak azaleratuko dira, domoarekiko erradialki eratzen direnak. Nabarmenena ala ere, Triasikoko materialen inguruan dagoen zamalkadura kontzentrikoa da. 
· A- A’ zehar ebakia:  
Zehar ebaki honek gatz diapiroa edo domoa mendebaldetik ekialdera gurutzatzen du. Zehar ebakian mendebalderanzko bergentzia erakusten duen domo antiklinal bat ikusten da, ekialdeko unitateak ia bertikal kokatuta daudelarik eta ekialdekoak hogei gradu inguruko okerdurarekin. Mendebaldeko alpearen norabidea N040E da eta 20-10 gradutako okerdura bat erakusten du ipar mendebalderanzkoa, aldiz ekialdeko alpeak  N190E-raznko norabidea dute gutxi gorabehera eta 90-70º bitartean okertzen dira.
Ebakidura honekin domoa hego ekialderantz okertuta dagoela ondorioztatu daiteke, horregatik garatzen dute egitura hor alpeek.

· B-B’ zehar ebakia:
Kasu honetan irudia domoaren mendebaldea iparraldetik hegoaldera gurutzatzen du, hau da, domoa mugatzen duen mendebaldeko alpearen zehar-ebakia da.
Zehar ebaki honetan egitura esanguratsuenak failak dira, eta faila normala gainera. Faila normaletan faila planoaren gaineko blokea irristatzen da eta kasu honetan hau da gehien ematen dena. Failak nahiko bertikalak dira, 70-50 gradu bitartean kokatzen direlarik. Faila hauek Juraskikoko geruzetaraino iristen dira kasu gehienetan, erliebearen gora-beherak sortuz. Triasikoko materialak bigunak dira eta ez dute deformazio tektonikorik jasaten gehienetan.

· C-C’ zehar ebakia: 
Irudian ikusten dena diapiroaren erdigunetik, iparraldetik hegoaldera, Igarotzen den zehar ebakia da. Zehar ebaki hau iparraldeko alpetik hegoaldekora doa, erdiguneko ofitetatik igarota.
Azken ebakidura honetan iparraldeko eta hegoaldeko alpeen arteko simetria nagusitzen da, bi alpeek dute 20 graduko okerdura eta norabide berdintsua baina norabide kontrajarrietan. 


[bookmark: _GoBack]Hortaz tektonika osotasunean aztertuta, diapiroa baldintzatzaile nagusia dela ikusten da. Egitura zentral honekiko garatzen den zamalkadurak faila erradialak sortzen ditu inguruko uniteetan, bai normalak eta bai alderantzizkoak. Diapiroa hego-ekialderantz tolesten da eta ekialdeko alpea horregatik ia bertikal azaleratzen da mendebaldekoarekin konparatuta. Hortaz aparte diapiroak hego-ekialdeko hainbat geruza ez azalaraztea ere eragiten du, puntu batzuetan Goi Kretazeoa Tertziarioko materialen ondoan azaleratzen delarik.
